
Макалда Ош мамлекеттик университетинин бай 

тарыхын, пайда болуу, өсүп-өнүгүү жараянынын изилденүү 

деңгээлине алгачкы жолу тарыхнамэлик саресеп салынып, 

колдо бар адабияттар тескөөгө алынды. ОшМУнун тарых 

намэси эки топко бөлүнүп, ар тараптуу анализге аплынды. 

ОшМУга тиешеси жок, бирок жалпы республикадагы би-

лим берүү жаатынын өнүгүүсүнүн, жогорку окуу жайлар-

дын пайда болушу, уюштурулушу, алардын окуу-усулдук, 

тарбиялык, илимий-изилдөө иштери, ОПК жана студент-

теринин контингенти, педагогикалык жогорку окуу жай-

ларда өлкөбүздүн мектептери үчүн мугалимдерди даярдоо 

жараянын, алардын квалификациясын жогорулатуу туу-

ралуу маселелерди изилдеген өлкөбүздөгү олуттуу окумуш-

туулардын эмгектери анализге алынды. ОшММИ тууралуу 

бир катар  маанилүү расмий документалдык, статистика-

лык мүнөздөгү маалыматтарды атайын түзүлгөн КПСС 

жана Кеңеш Өкмөтү советтик Кыргызстан тууралуу рас-

мий документтер жыйнагына да саресеп салынды.  Экинчи 

топто, дал ушул ОшМУда эмгектенген, бир топ олуттуу 

окумуштуулардын аталган окуу жайдын тарыхына, өз 

дараметтерине жана максаттарына  ылайык ар тарап-

туу изилдөөгө аракет кылган окумуштуулардын эмгектери 

тарыхнамэлик электен өткөрүлдү. Натыйжада алгачкы 

жолу бир окуу жайдын тарыхынын изилденүү деңгээлине 

тиешелүү маани-маңыздагы тарыхый саресеп салынып, 

тарыхнамэсин түзүүгө аракет жасадык. 

Негизги сөздөр: Ош мамлекеттик уиверситети, оку-

муштуулар, тарыхый эмгектер, расмий документтер, 

макалалар, эмгектер.  

В статье впервые предпринята попытка рассмот-

реть историографию богатой истории возникновения, 

становления и развития Ошского государственного уни-

верситета. В ходе изучения данного вопроса, историогра-

фия ОшГУ была разделена нами на две большие группы. 

Первая группа работы ученых, которые не имеют никакого 

отношения к ОшГУ, а изучили деятельность ОГИ – ОГПИ 

– ОшГУ, в общем контексте развития высшего образова-

ния Кыргызстана. Мы изучили и проанализировали работы 

ряда именитых ученых республики, которые наряду с дру-

гими высшими учебными заведениями рассматривали учеб-

но-методические, воспитательные, научно-исследователь-

ские работы, возрастающий контингент студентов и 

развития качественного состава преподавателей, всесто-

ронней работы вуза по повышению квалификацию школь-

ных учителей, укрепления МТБ учебного заведения и мн. др. 

Проанализированы ряд официальных документов партий-

ных органов и правительства республики, отражающие 

возникновение, становление и  развитие  ОГУИ – ОГПИ – 

ОшГУ.  Вторая группа ученых, работы которых изучены и 

проанализированы нами, имеют самое непосредственное 

отношение к деятельности ОшГУ. Это ряд известных 

ученых республики, которые в разное время работали в 

ОГПИ – ОшГУ, в силу свох возможностей, цели и задачи 

изучали, отразили жизнедеятельность данного учебного 

заведения. Таким образом, впервые нами предприняты по-

пытка изучить официальную историографию ОГУИ – 

ОГПИ – ОшГУ, создать единое представление  об  исто-

риографии изучаемого нами объекта - истории  Ошского 

государственного университета. 

Ключевые слова: Ошский государственный универси-

тет, ученые, исторические труды, официальные докумен-

ты, статьи, монографии. 

The article is the first attempt to consider the historiogra-

phy of the rich history of the origin, formation and development 

of the Osh State University. In the course of studying this issue, 

the OSH State University historiography was divided into two 

large groups. The first group is the work of scientists who have 

nothing to do with OshSU, but have studied the activities of 

OshPI-OshSU-OshSU, in the general context of the development 

of higher education in Kyrgyzstan. We have studied and analy-

zed the work of a number of eminent scientists of the republic, 

who, along with other higher educational institutions, conside-

red educational and methodological, educational, research 

work, the growing contingent of students and the development 

of the quality staff of teachers, the comprehensive work of the 

university to improve the qualifications of school teachers, 

strengthen the MTB of the educational institution, and many 

others. A number of official documents of the party bodies and 

the government of the republic, reflecting the emergence, for-

mation and development of the OSUI-OGPI-OsGU, have been 

analyzed. The second group of scientists, whose works have 

been studied and analyzed by us, are most directly related to the 

activities of Osh State University. This is a number of well-

known scientists of the republic, who at different times worked 

in the OGPI-Osh State University, by virtue of their capabilities, 

goals and objectives studied, reflected the life of this educational 

institution. Thus, for the first time, we made an attempt to study 

the official historiography of OSUI – OGPI – Osh State 

University, to create a unified idea of the historiography of the 

object we are studying - the history of Osh State University. 

Keywords: Osh State University, scientists, historical 

works, official documents, articles, monographs. 

Биз өз изилдөөбүздө, иликтеп жаткан маселенин 

тарыхнаамасын талдоону эки чоң  топко бөлүп кара-

дык: 

1. Республиканын белгилүү окумуштуулары-

нын эмгектери. 

2. ОшМУнун окутуучулук-профессордук кура-

мы тарабынан жазылган эмгектер.  

Биринчи топтогу эмгектер. Негизи өлкөбүздүн 

жогорку окуу жайларынын жалпы өнүгүү тарыхы, тээ 

кеңеш доорунда эле республикабыздын белгилүү оку-

муштуулар тарабынан жеткиликтүү деңгээлде изил-

денгени маалым. Республикадагы билим берүү жаа-

тынын өнүгүүсү, жогорку окуу жайлары, алардын 

уюштурулушу, окуу-усулдук, тарбиялык, илимий-

изилдөө иштери, ОПК жана студенттеринин контин-

генти, педагогикалык жогорку окуу жайларда өлкө-

бүздүн мектептери үчүн мугалимдерди даярдоо, алар-

дын квалификациясын жогорулатуу тууралуу маселе-

лер олуттуу окумуштуу педагог, академик, көп жыл-

дар Кыргыз илим изилдөө педагогика институтун же-

тектеген, республикадагы педагогика илиминин өнү-

гүшүнө зор салым кошкон А.Э.Измайловдун, “Кыр-

гызстандагы советтик билим берүүнүн тарыхы”, 

“Кыргызстандын жогорку окуу жайлары” ж.б. сыяк-

туу  эмгектери эмгектеринде изилденген. Жогоруда-

гылар менен катар эле ОшММИ жана ОшМПИ туура-

луу да учкай маалыматтар камтылган [1,2,3]. 

Академик А.Э. Измайловдун дагы бир көлөмдүү 

эмгегинде Улуу Ата Мекендик согуш жылдарында 

биздин республиканын мектептеринде мугалимдер 

жетишпегендиги баса белгиленген. Согуштун кыйын 

кезең жылдарына карабастан Кыргыз ССРинин жо-

горку окуу жайларында 1942-1945-жылдары кыска 

мөөнөттөгү атайын курстар аркылуу 5259 мектеп му-

галимдери даярдалганы, алардын 4950 кыргыз улуту-

нан болгону баса белгиленет. Ошол эле убакта акаде-

мик А.Э. Измайлов согуш жылдарында Кыргыз 

ССРде баардыгы болуп 426 адам, алардын 29 кыр-

гыздар жогорку педагогикалык билим алганын, ал 

эми мугалимдер институттары 709 педагогикалык 

адистерди даярдашканы, алардын 200 кыргыздар 

болгонун белгилеген [4]. Албетте бул даярдыктарга 

ОшММИ салымы болгону да талашсыз. Анын 

эмгегинде 1951-жылы Кыргыз мамлекеттик 

университети, андан кийинки жылдары Кыргыз кыз-

келиндер педагогикалык институту, Пржевальcкий, 

Ош педагогикалык институту, Фрунзе политехника-

лык жана дене тарбия жана спорт институту 

ачылганы, алардын жогорку билимдүү адистерди 

даярдоого кошкон салымы зор болгону баса 

белгиленет. 1957-жылга республикада 9 жогорку оку 

жайы болуп, аларда 14700 студент, ал эми 32 атайын 

орто кесиптик  окуу жайларда 14000 ашуун жаштар 

билим алганы баса белгиленет [5]. Биз академиктин 

эмгектерин жогору баалап, сыйлайбыз, ошентсе да 

анын жогоруда, согуш мезгилиндеги, педагогикалык 

адистерди даярдоо боюнча берген маалыматтары 

дагы тактоону талап кылаарын белгилегибиз келет. 

Кеңеш доорундагы Кыргызстандын жогорку 

окуу жайларынын түптөлүүсү, өнүгүү жараяны, алар-

дын ар тараптан бекемделиши, көп тармактар боюнча 

жаш адистерди даярдоодо жогорку окуу жайлардагы 

факультеттердин, кафедралардын кошкон салымын, 

алардын окуу-усулдук, илимий, тарбиялык иштери 

окумуштуулар Каниметов А., Айнекенов Р. тарабы-

нан иликтенгени маалым. Авторлор педагогикалык 

билим берүүнү өндүрүш менен байланыштыруу мак-

сатында физика жана жалпы техникалык дисциплина-

лар, биология, болочок физика, электротехника, ма-

шинатаануу   адистиктери боюнча Ош, Пржевальский 

жана Кыргыз кыз-келиндер педагогикалык институ-

тунда окуу жараяндарынын алкагында электротех-

ника, радиотехника, машинатаануу, металлдардын 

технологиясы боюнча атайын  өндүрүштүк практика-

ларды өтүшөөрүн белгилешкен. Ошондой эле автор-

лор 1951-жылы ОшММИ базасында физика-матема-

тика, табигый-география, тарых-филология жана чет 

тилдер факультетин катыган Ош мамлекеттик педаго-

гикалык иснтитуту ачылганын белгилешет. Аталган 

институтун өнүгүү динамикасын изилдөө менен Ош-

МПИ 1952-жылы 513 студент болсо, 1961-жылы 3680, 

ал эми 1964-жылга 5700 студент күндүзгү окуу бөлү-

мүндө, 3485 сырттан окуу бөлүмүндү окуурун так-

ташкан.  Ошол студенттер контингентинин окуу жа-

раянын ичинде 27 илимдин кандидаттары болгон 246 

ОПК тейлешерин көрсөтүшкөн. Дагы бир салышты-

руу, эгерде физика-математика факультети жаңы 

ачылганда болгону 15 окутуучу иштесе, 1964-ж. алар-

дын саны 40 жеткен. Орус тили, адабияты, тарых, 

кыргыз тили, адабияты, чет тилдер боюнча жогорку 

квалификациядагы мугалимдерди даярдаган тарых-

филология факультетинде 1951-1952-окуу жылында 

болгону 100 студент болсо, 1964-жылга алардын саны 

465 студентке жеткен. Деги эле авторлор Ош мамле-

кеттик педагогикалык институтун жалпы өсүп-өнүү 

динамикасын 1951-51-окуу жылдан 1964-1965-окуу 

жылына чейин иликтеп чыгууга аракет кылышкан. 

Айрыкча ОшМПиде М. Убайдуллаев, М.С. Осипов, 

И.П. Карасева, Ф.М. Заитова, К. Файзулдаева ж.б. 

сыяктуу илмидин кандидаттары, доценттер окуу жа-

раяндарын камсыз кылууда өз салымдарын кошуп 

жатканын жазышкан [6].  

Кыргызстандагы жогорку билим берүү жаатын-

дагы бир катар олуттуу эмгектер В.М.Петровец ж.б. 

авторлор жазган “Первенец высшей школы Кыргыз-

стана”,  И.А. Соктоев, В.Т. Усубалыевдин калемине 

таандык “Высшая школа Советского Киргизстана”, 

С.Т. Табышалиев “Кузница подготовки кадров” аттуу 

эмгектерди атоого болот [7,8,9]. Албетте бул эмгек-

терде  негизинен Кыргызстандын жогорку окуу жай-

лары, кээ бир учурларда тагыраак бир окуу жайдын 

тарыхы чагылдырылганы менен ОшММИ – ОшМПИ 

тууралуу маалыматтар дээрлик жокко эсе. Негизинен 

жалпы мүнөздөгү эмгектер болуп, конркеттүү бир 

окуу жайдын тарыхы комплекстүү изилденген эмес.  

ОшММИ тууралуу бир катар  маанилүү расмий 

документалдык, статистикалык мүнөздөгү маалымат-

тарды атайын түзүлгөн КПСС жана Кеңеш Өкмөтү 

советтик Кыргызстан тууралуу документтер жыйнагы-

нан табууга болот [10]. Кыргызстандагы жогорку окуу 

жайлардын тарыхы профессор С.А.Токтогоновдун 

эмгегинде да чагылдырылган. Бул эмгекте бир катар 

башка тарыхый окуялар менен катар эле, профессор 

С.Токтогонов ОшМПИ түптөлүү тарыхына, анын 

студенттеринин жалпы контингентине, ОПК сапаттык 

абалына, ОшМПИнин жана ОшМУнун жетекчилерин 

– ректорлорун, алардын портреттерине кээ бир 

штрихтерин, окуу, илимий, тарбиялык иштер боюнча 

проректорлорун, окуу бөлүмдөрүнүн, партиялык, 

комсомолдук уюмдардын жетекчилерин конкреттүү 

тактап, аныктап жазган [11]. Аталган эмгектерде 

негизинен ошол кездеги борбордогу ири окуу жайларга 

кеңири токтолушуп, элет жериндеги жогорку окуу 

жайлар, алардын ичинде Ош мамлекеттик мугалимдер 

жана педагогикалык институту анча терең изилденген 

эмес.  ОшМУнун алгачкы эки этабынын калыптануу, 

өнүгүү тарыхы, негедир ошол кездеги оку-

муштуулардын көңүл чордонунан калып кеткен. 

ОшМПИ жана ОшМУнун ректорлору, алардын иш-

мердүүлүгү, өмүр таржымалдары тууралуу маалымат-

та С.Токтогоновдун чакан эмгегинде камтылган [12].  

Экинчи топтогу эмгектер.  Эгемендүүлүк жылда-

рында ОшМУ бир катар ийгиликтерге жетишип, өл-

көбүздөгү, чөлкөмдөгү эл аралык аренага чыга алган 

алгачкы угниверситет катары тааныла баштаганда жа-

на 50, 60, 70, 80 жылдык мааракелерде кайрадан илик-

төөгө алына баштады. Мисалы, ОшМУнун 50 жыл-

дык мааракесин утурлай, университеттин баскан жо-

лу, республиканын жалпы өнүгүүсүндөгү ОшМУнун 

тарыхый орду жана геосаясаттык абалы, кээ бир фа-

культеттердин тарыхы, сырттан окутуунун тарыхы 

жана өнүгүү диалектикасын, ОшМУ жана мектептер 

билим берүү системасында, ОшМУнун  билим берүү-

нү интеграциялоо маселерин көтөргөн макалалар жа-

рык көргөн [13,14,15,16,17]. Аталган макалалардын 

ичинен профессор Т.К.Кененсариевдин  “ОшМУнун 

тарыхый орду жана геосаясаттык абалы” аттуу мака-

ласында ОшМУ эгемендүү Кыргызстандын эң эски 

окуу жайларынан эмес, анын саясий, билим, илим жа-

на маданий ири борборунун бири экенин баса белги-

лейт.  Автор ОшМУнун тарыхый ордун тактоо менен, 

анын өнүгүү тарыхын, бизден айырмаланган, үч этап-

ка бөлүп карайт. Алар: 1. 1951-1960-жылдар – бутуна 

туруу этабы; 2. 1962-1990-жылдар – өнүгүү этабы; 3. 

1992-2020-жылдар өнүгүүнү заманбап технологиялык 

баскычына көтөрүлүү этабы. Өнүгүү этаптарын 

иликтөө менен катар эле автор, ошол окуу жай-дын 

жалпы өнүгүүсүнө өз салымын кошкон жетек-

чилердин ишмердүүлүгүн да жазган.  ОшМПИ өсүп-

өнүгүп, МТБ чындалып, адистиктери көбөйүп – 2001 

жылга 71 адистик болгонун,  билим берүү, илим жаа-

тында ОшМУ чет өлкөлүк 30 жогорку окуу жайлары, 

илимий институттары жана мекемелери менен кыз-

матташ болгонун,  акыры 80-жылдардын акырында 

университет статусун алуу маселеси көн тартибине 

коюлганын жана ал статуска жетишкенин баяндайт. 

Профессор Т.Кененсариев ОшМУнун геосаясаттык 

абалын тастыктоочу факторлорду туура, так жана 

ынанымдуу баамдаганын баса белгилейбиз. ОшМУ-

нун учурдагы геосаясаттык абалы маанилүү жана  

перспективалуу экенин, келечекте чечүүчү ролго ээ 

экендигин баса белгилеген [18]. 

Ош мугалимдер институту жана ОшММИнин, 

ОшМПИнин, ОшМУнун эң алгачкы – физика-матема-

тика жана филология факультеттери, алардын өнүгүү 

жараяндары, регионалдык жождордун – регионду 

өнүктүрүүнүн ишенимдүү таянычы жана интеллек-

туалдык борборлору, жогорку окуу жайлардын китеп-

каналарынын жаш адистерди даярдоодогу орду жана 

ролу, ОшМУнун китепканасынын өткөн чагы, бүгүн-

күсү жана келечеги тууралуу учкай маалыматтар Ош-

МУнун 60, 70,75 жылдык мааракесине арналган жый-

нактарга жана “ОшМУнун Жарчысында” жарык көр-

гөн бир катар макалаларда чагылдырылган [19,20,21]. 

Жогорудагылардан бир топ айырмаланган эм-

гектер ОшМУнун 75 жылдык мааракесин утурлай жа-

рык көргөн. Алардын сап башында ОшММИнин тү-

зүлүшүн, калыптанышын, согуш кезиндеги ишмер-

дүүлүгүн, педагогикалык институтка айланышын ча-

гылдырган “Ош мугалимдер институтунан башталган 

жол” аттуу атайын жыйнакты айтса болот. Түзүүчү-

лөрү тарых илмидеринин кандидаты С.Арстанов, фи-

лология илимдеринин кандидаттары К.А. Исаков, 

О.А.Шаимкулов болгон жыйнакта ОшМУнун башаты 

болгон ОшММИ түзүлүшү, калыптанышы, анын Улу 

Ата Мекендик согуш жылдарындагы ОшММИ база-

сына эвакуацяланып келген Ростов мамлекеттик уни-

верситетинин жана педагогикалык институтунун  иш-

мердүүлүгү, ОшММИнин МТБ, ОПК, студенттери, 

согуштан кийинки институттун абалы, Ростов мамле-

кеттик университети менен кийинки карым-катнаш-

тары, ОшММИнин жетекчилери, ОшММИ бүтүрүү-

чүлөрүнүн эскерүүлөрүн, азыркы ОшМУнун эмгек 

каармандарын, орден, медалдардын, ардактуу наам-

дардын ээлерин, ОшМУнун “Ардактуу профессору” 

наамын алган илимпоздордун, чыгаан мамлекеттик 

ишмерлердин, маданият кызматкерлеринин камты-

ган, бир катар маанилүү архивдик маалыматтардын 

негизинде жазылган жыйнак болгонун баса белги-

лейбиз [22].  

ОшМУнун 60 жылдык мааракесине арналып 

жарык көргөн “Ош мамлекеттик университети өнүгүү 

жолунда” аттуу көлөмдүү китеп, түзүүчүсү Т.Т. Жу-

мабаева. Бул китеп да биз изилдеген теманын тарых-

намэсине өз салымын аз да болсо кошо алат. Китепте 

факультеттер таарбынан берилген, ар түрдүү мате-

риалдардан чогултулган маалыматтардын негизинде 

ОшМУнун 1951-2012-жылдардагы калыптануу, өнү-

гүү тарыхы баяндалат. Ошол эле кезде китепте 13 

факультеттин жана алардагы кафедралардын, 2 инс-

титуттун, 1 коллдеждин, 1 илимий-усулдук борбор-

дун, структура бөлүмдөрүнүн тарыхы, ОшМУнун эл 

аралык аренага чыгуусу, дүйнөлүк билим берүү мей-

киндигине интеграциялануу жараяны, жалпы окуу-

усулдук, тарбиялык, илимий ишмердүүлүгү чагылды-

рылган. Редакциялык коллегия жана түзүүчү ОшМУ-

нун кыска мөөнөттө олуттуу өнүгүүгө жетишип, МТБ 

чыңдалып, ОПК сапаттык абалы жакшырып, студент-

тер контингенти 27000 ашып, алардын арасында дүй-

нөнүн 27 өлкөсүнөн келген 1500 ашык студенттер 

билим алып жаткандыгына токтолгон. Мындан башка 

сырттан окуу бөлүмдөрү, ОшМУнун эл аралык бай-

ланыштары, илимий жетишкендиктери, окуу, тарбия, 

административдик-чарба, өндүрүштөр менен байла-

ныштар департаменттеринин, эсеп, пландоо, адистер 

бөлүмдөрүнүн, китепкананын ишмердүүлүгү карал-

ган. Булардан башка университетке чет өлкөлүк ин-

вестицияларды тартуу, эл аралык катнаштарды бе-

кемдөө, ОПК сапаттык абалын жакшыртуу, илимди 

приоритеттүү багыттары боюнча алынган жыйынтык-

тар, илимий-изилдөө долбоорлору ж.б. тууралуу ма-

селелер чагылдырылган [23].  

Бирок, аталган эмгек комплекстүү багытта бол-

гону менен нукура илимий эмес, публицистикалык 

мүнөздө болуп калган. Китептеги маалыматтардын 

кайдан алынганы белгисиз, тарыхый булактык көр-

сөткүчтөрү коюлган эмес. Ошондукта бул китеп, кө-

лөмүнө карбастан бизге кыйыр түрдө эле тиешеси бар 

экенини баса белгилейбиз.   

75 жылдык мааракени утурлай  ОшМУнун  тары-

хында, анын өсүп-өнүгүүсүнө чоң салымын кошкон 

жана кошуп келе жаткан университеттин алкагында 

илимпоз катары калыптанган  окумуштуулар  туура-

луу көлдөмдүү жыйнак, түзүүчүлөр Т.Т.Жумабаева, 

Г.М.Анарбаевалар тарабына окурмандарга тартуу-

ланган. Жыйнактын түзүүчүлөрү, эгерде 1961-1962-

окуу жылында ошМПИде 23 илимдин кандидаты бол-

со, 1971-жылы алардын саны эки эсеге өскөнү, ал эми 

1992-жылга ошМУда 16 илимдин доктору, 151 илим-

дин кандидаттары, 11 профессор, 65 доценттер иштээ-

рин тактап чыгышкан. Ал эми 75 жылдык маараке 

жылында ОшМУда 55 илимдин доктору, профессор-

лор, 310 илимдин кандидаттары, доценттер универси-

тетттин 13 факультетинде, 114 кафедрасында, 1 бор-

бордо, 4 институтта эмгектенээри белгиленген.  2003-

2013-жылдары эле ОшМУда 209 кандидаттык жана 

29 докторлук диссертация жакатлганын сыймыктануу 

менен белгилешет.  Демек бул жыйнакка түзүүчүлөр 

ОшМУда эмгектенген, эмгектнип жаткан, универси-

теттин өнүгүүсүнө өз салымдарын кошкон  окумуш-

туулар тууралуу кыскача баяндамалар киргизилген. 

Аталган жыйнакка 49 илимдин докторлору, 262 илим-

дин кандидаттары тууралуу кыскача маалыматтар 

кирген. Булар да ОшМУнун чоң сыймыгы экени та-

лашсыз [24]. 

Университеттин  75 жылдык мааркесине карата 

ОшМУнун тигил же бул конкреттүү тармактарын, 

окумуштуулардын салымын, билим берүү жаатында-

гы интеграциялоо жараянын, университеттин жетек-

чилерин, ОшМУнун 1939-жылдан 2014-жылга чейин-

ки жалпы жана факультеттердин, илимий китепкана-

нын  өнүгүүсүнө, учкай саресеп салынган тариздеги, 

ОшМУнун ОПК тарбынан даярдалып жарыяланган, 

бир катар макалар жарык көргөн [25, 26, 27, 28, 29]. 

80 жылдык мааракени утурлай, азыркы учурдагы 

Кыргыз Республикасынын  билим берүү жана илим 

жаатында флагман болгон, Кыргызстан, Борбордук 

Азия чөлкөмү эле эмес, дүйнөнүн бир катар өлкөлө-

рүнө таанымал болгон Ош мамлекеттик университе-

тинин тарыхынын үч этаптуу баскычтары, ар тарап-

тан, комплекстүү түрдө профессор Б.К. Абытов жана 

аспирант У.Ж.Атамбаева тарабынан даярдалып, жа-

рыкка чыккан “Ош мамлекеттик университети – би-

лимдин жана илимдин флагманы” аттуу монография-

да кеңири чагылдырылган [30].  Аталган эмгекте ав-

торлор бир катар архивдерден табылган, көптөгөн 

тарыхый документтерди колдонуунун натыйжасында 

Ош мамлекеттик университетинин 80 жылдык бай 

тарыхын – Ош мамлекеттик мугалимдер институту, 

Ош мамлекеттик педагогикалык институту жана Ош 

мамлекеттик университети таризиндеги баскан жо-

лун, жыл өткөн сайын жакшырган окутуучулук-про-

фессордук курамдын сапаттык көрсөткүчтөрүн, жыл-

дан-жылга көбөйгөн биздин жана чет өлкөлүк сту-

денттердин санын, окуу жараянын камсыз кылуу үчүн 

калыптанган материалдык техникалык базасын, акыр-

кы жылдардагы ОшМУнун эл аралык аренада тааныл-

ган дараметин ар тараптан иликтеп, хронологиялык 

жана логикалык ырааттуулукта изилдешкен. Китепте 

ОшМУнун негизги урааны – жаштарга  сапаттуу би-

лим, ыймандуу тарбия берүү, келечектүү, рынок шар-

тына шайкеш адисти даярдоо кеңири чагылдырылды. 

Азыркы Ош мамлекеттик университети кыска мөө-

нөттөгү зор ийгиликтери, заманбап жогорку окуу жай 

катары калыптанып, өз алдынча эл аралык аренадагы 

билим берүү рыногуна чыгып, татыктуу орунду ээле-

гени ар тараптан изилденген. ОшМУнун эл аралык 

байланыштарынын географиясы кеңейип, дүйнөлүк 

университеттер менен өз ара кызматташуу, академия-

лык мобилдүүлүк, стажировкалар, билим берүү жана 

илимий багытта биргелешип иштөө боюнча эки та-

раптуу келишимдерге кол коюлуп, олуттуу иштер жа-

салганы кеңири баяндалган. Китептин авторлору 

архивдик документтерге ж.б. ар түрдүү маалыматтар-

га, музейдик экспонаттарга таянып, ар бир мсаелени 

олуттуу да, омоктуу да негиздер, документалдык ма-

териалдар менен бекемдек, көптөгөн фактылык ма-

териалдарга таянып, кенен маалыматтарды камтууга 

жана окурмандарга жеткирүүгө аракет кылышкан. 

Аталган эмгекте көптөгөн салыштырмалуу  анализ-

дер, сандык көрсөткүчтөр, тарыхый фактылар,  

расмий документттер,  окуу-усулдук, тарбиялык жаан 

илимий иштердин приоритеттүү багыттары камтыл-

ган. Жогорудагы эмгекте ОшМУ учурдагы билим экс-

портун өнүктүрүүсү, азыркы учурда студенттердин 

жалпы саны – 35362 болсо (2019-2020-окуу жылга), 

алардын сегиз миңден ашууну алыскы жана жакын-

кы чет өлкөлөрдөн келген студенттер экени аныктал-

ган. ОшМУ билим берүүнү экспорттоодо – өнүгүүнүн 

туура жолунда экени белгиленген. Авторлор универ-

ситеттин Кыргызстандын социалдык-экономикалык, 

руханий жана интеллектуалдык потенциалын өнүктү-

рүүгө кошкон өзгөчө салымы үчүн – Ош мамлекеттик 

университети 2017-жылы “Даңк” ордени менен сый-

ланганын да белгилешкен.  ОшМУ республика-быз-

дагы жалгыз ордендүү окуу жайы.  

Автолор 2019-жылдын 4-февралында ОшМУнун 

Окумуштуулар кеңешинде “Ош мамлекеттик уни-

верситетин 2019-2024-жылдары өнүктүрүү кон-

цепциясы” кабыл алынганын, ага ылайык “ОшМУ 

классикалык университеттен – изилдөөчү инно-

вациялык университетке карай”  деген багытта 

өнүгүүгө жол алганын белгилешкен. Университетти 

өнүктүрүүнүн инновациялык жолу жогорку билим 

берүүнүн коомдун жана мамле-кеттин көйгөйлөрүн 

чечүүдөгү ролун аныктайт жана илимий-техникалык 

иш чөйрөсүндөгү жогорку квалификациялуу, дени 

сак жана ар тараптан компе-тенттүү адистерге болгон 

социалдык буйрутмаларды камсыздайт. Жогорку би-

лим берүүдөгү дүйнөлүк тенденцияларды улуттук 

мыкты жетишкендиктер менен айкалыштыруу, оку-

туунун усулдарын жана технологияларын модерниза-

циялоо, уланмалуулук, программалык жана ченем-

дик, илимий-методикалык, адистик жана материал-

дык-техникалык маселелерди натыйжалуу чечүү ме-

нен жогорку билим берүүнү өнүктүрүү маселелери 

ОшМУнун өнүгүү концепциясынын өзөгүн түзөт. 

Жогоруда көрсөтүлгөн стратегиялык максаттар 

ОшМУга  келечекте да билимдин жана илимдин флаг-

маны болушуна  толук шарттар жана мүмкүнчүлүктөр 

бар экенин тастыктайт.  Китептин авторлору учурда 

университет 33 алыскы чет өлкөлөрдөгү 196 универ-

ситеттери менен тыгыз иш алып барарын, жыл сайын 

ОшМУнун 1500 ашуун студенттери академиялык 

мобилдүүлүк боюнча Германия, Чехия, Испания, 

Италия, Түркия, Кытай, Япония, Корея, АКШ, 

Индия, Россия, Казакстан, Өзбекистан ж.б. өлкө-

лөрдүн алдыңкы университеттерине барып окуп кели-

шерин да баса белгилешкен. Автолор 80 жылдык бай 

тарыхын, мамлекеттин, элибиздин өсүп-өнүгүүсүнө 

өзгөчө салым кошкон, туруктуу, олуттуу жана омок-

туу келечектүү стратегиялык максаттары, алардын 

толук аткарылышына мүмкүнчүлүгү, дүйнөлүк би-

лим берүү рыногунда орду бар, биздин өлкө эле эмес, 

Борбордук Азия чөлкөмүнүн билим берүү, илим жаа-

тындагы флагманы Ош мамлекеттик университетине 

келечек максаттарына шайкеш, мамлекетибиздин же-

текчилиги Ош улуттук университети статусун бер-

се, университеттин, анын эмгек жаматынын жана сту-

денттеринин иш аракетери, эмгектери туура баалан-

ган болот эле деген үмүттөрүн да билгизишкен. Ав-

торлор кантсе да аталган эмгек Кыргыз Республика-

сынын жогорку окуу жайларын изилдөө тарыхнаама-

сына өз салымын кошо ала турган, көлөмдүү эмгек ка-

тары окумуштуулар, окурмандар тарабынан өз баа-

сын алаарына терең ишенерин белгилейбиз. 

Изилдөө аракетинде биз тандаган теманын  та-

рыхнаамалик негизи катары колдонулган жогорку эм-

гектер ОшММИ – ОшМПИ - ОшМУнун баскан жо-

лун, бай тарыхын, өнүгүү жараянын чагылдырган 

илимий иштер болгондуктан, биз үчүн абдан маани-

лүү болду десек болот. Изилденген маселеге шайкеш 

болгон эмгектерди, өз мүмкүнчүлүктөрүбүзгө жара-

ша талдоо жүргүзүүнүн негизинде, биз 80 жылдык 

тарыхы бар, абройлуу жогорку окуу жайы болгон Ош 

мамлекеттик университетинин 1939-жылдан 2019-

жылга чейинки жогорку жана атайын кесиптик орто 

билим берүүсүнүн өнүгүү тарыхын,  акыркы мезгил-

дердеги ички жана эл аралык аренадагы жетишкен-

диктерин,  азыркы Кыргыз Республикасынын билим 

берүү саясатын турмушка ашыруудагы, чет өлкөлүк 

инвестицияларды тартуудагы, билимди экспортттоо-

догу ОшМУнун ордун жана ролун  баамдай алдык. 

Кыргызстандын окумуштууларынын, изилдөө-

чүлөрүнүн илимий эмгектеринин маани-маңызы, маз-

муну жана алардын ар тараптуу иликтенүүсү, автор-

лордун пикирлерин, алардын тыянактарын иликтөө-

нүн натыйжасында төмөндөгүдөй тыянактарды чы-

гарууга болот: 

1. Кыргыз окумуштууларынын эмгектеринде 

Кеңеш доорундагы жогорку окуу жайлар, алардын 

ичинде ОшММИнин, ОшМПИнин пайда болуусу, ка-

лыптануусу,  өнүгүүсү, толук болбосо да,  авторлор-

дун мүмкүнчүлүгүнө жараша, элеттик жогорку окуу 

жай катары иликтенгени такталып, изилденди.  

2. Жоон топ ОшМУнун ОПК тарабынан даярда-

лып, түрдүү мезгилдерде, ар кандай басылмаларда  

жарык көргөн эмгектер талдоого алынды. Белгилей 

кетчү жагдай бул топтогу окумуштуулар негизинен 

өздөрү тандап алган темалар, багыттар боюнча кеңи-

ри маалыматтарды берүүгө аракет кылышкан.  Биздин 

баамыбызда, ОшМУнун патриоттору катары, алар 

көп убакта бир аз ашыра мактап, ОшММИ – ОшМПИ 

– ОшМунун ийгиликтерин артыкча сыпаттоого ара-

кет кылгандай сезилет. Анткенибиз бир да биз илик-

теген  эмгектерде тигил же бул маселе боюнча кем-

чилдиктер, жетишпестиктер, сын пикирлер, натыйжа-

луу сунуштар айтылган эмес.  

3. Бир катар эмгектерде акыркы мезгилдердеги 

ОшМУнун окуу-усулдук, тарбиялык жана илимий 

иштердеги стратегиялык пландары, өнүгүү концеп-

циялары, ички, тышкы кызыкчылыктары, билим бе-

рүү саясатын турмушка ашыруудагы олутту кадамда-

ры, “ОшМУ классикалык университеттен – изилдөө-

чү инновациялык университетке карай” деген багыты 

камтылганын баамдоого болот. 

4.  ОшМУнун Кыргыз Республикасынын башка 

жогорку окуу жайлары үчүн үлгүлүү жактары, натый-

жалуу артыкчылыктары, флагмандык касиеттери бир 

топ эмгектерде каралганын байкогоо болот. 

5. Жыйынтыгында, постсоветтик, эгемендүү-

лүк жылдарында, мурда болбогон, бирок өнүгүү шар-

тына жараша жана университеттин мүмкүнчүлүгүнө 

шайкеш, соңку  мезгилдеги кыргыз таарыхнаамасын-

да жаңыдан пайда болгон бир катар олуттуу эмгектер 

жарыкка чыгып, илимпоздро, окурмандар арасында 

өз ордун таап, ОшМУнун  тарыхый өнүгүүсүн жаңы-

ча иликтөөнү камсыз кылганы кубанарлык көрүнүш 

экенин баса белгилесе болот. Демек, ОшМУнун миса-

лында, Кыргызстандын илимий чөйрөсүндө, татык-

туу жогорку окуу жайлардын тарыхын жигердүү 

изилдөө иши жүзөгө ашырылууда. Андай эмгектерге 

тарыхнамэлик саресеп салбай туруп, Кыргыз Респуб-

ликасынын башка жогорку окуу жайларынын тары-

хын кенен, терен, обьективдүү жана калыс иликтөөгө 

мүмкүн эмес. 

